
ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ: ᐅᓐᑌᕆᐅ ᐊᑭᒃ ᑲᐱᒥᐱᑌᒋᑫᒪᑲᒃ ᑲᐱᒥᐅᓐᑎᓂᑫᒪᑲᒃ ᐊᓂᒥᑭᐃᔥᑯᑌ   
ᓄᑯᒻ ᑲᑭᔑᑲᒃ, ᐅᒪ ᐅᓐᑌᕆᐅ ᓂᐱᑲᒃ ᑲᐅᒋᐱᒥᐱᑌᒋᑫᒪᑲᒃ ᑲᐅᑎᓂᑲᑌᒃ ᐊᓂᒥᑭᐃᔥᑯᑌ 26 
ᐱᕐᓭᓐᑦ ᐅᒋᐧᐊᓐ ᑲᐅᒋ ᐊᓄᑭᒪᑲᑭᓐ ᑲᐱᒥᐱᑌᒋᑫᒪᑲᑭᓐ ᑕᑯ ᒥᓂᑯᒃ 8,150 ᒣᑲᐧᐊᑦᔅ ᐊᐱᒋᒪᑲᓐ 
ᐃᐧᐁ ᐊᓂᒥᑭᐃᔥᑯᑌ. ᑯᑕᑭᔭᓐ ᑕᔥ ᑲᒪᔥᑲᐧᐁᑕᐧᑲᑭᓐ ᑲᐅᒋᐱᒥᐱᑌᒋᑫᒪᑲᑭᓐ ᒪᒪᐤ ᒥᓂᑯᒃ 41 
ᐱᕐᓭᓐᑦ ᐅᒋᐊᐸᒋᒋᑫᒪᑲᓐ, ᐊᓇᒪᑲᒥᒃ ᑲᐅᒋᑭᓐ ᐧᐊᓯᑲᓇᓐ (ᐊᑭᐧᐃᐱᒥᑌ, ᐧᐊᓯᑲᓐ, ᐱᒥᑌ) 32 ᐱᕐᓭᓐᑦ 
ᐅᒋᐊᐸᒋᒋᑫᒪᑲᓐ, ᑲᔦ ᑕᔥ ᑯᑕᑭᔭᓐ ᑲᐅᒋ ᐱᒥᐅᔑᐅᒪᑲᒃ ᑲᐅᒋ ᐱᒥᐱᑌᒋᑫᒪᑲᑭᓐ (ᑲᓄᑎᒃ, ᑭᔑᑯᒃ) 1 
ᐱᕐᓭᓐᑦ ᐅᒋᐊᐸᒋᒋᑫᒪᑲᓐ. 

ᐧᐁᐧᐁᓂ ᒋᐃᔑᐱᒪᓄᑭᒪᑲᒃ ᐊᓂᒥᑭᐃᔥᑯᑌ ᑲᐅᒋ ᐱᒥᐊᐸᒋᒋᑲᑌᒃ 

ᐃᒪ ᑲᑕᓇᓄᑭᒪᑲᑭᓐ ᐱᒥᐱᑌᒋᑫᐧᐃᓇᓐ ᒥᓂᑯᒃ 75 ᐊᑯᓇᒃ 95 ᐱᕐᓭᓐᑦ ᐅᒋᐅᔑᐅᒪᑲᓐ ᐊᓂᒥᑭᐃᔥᑯᑌ. 

ᑕᓯᓐ ᑲᐱᒥᐊᐸᑕᑭᓐ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ ᐊᐱᒋᑯ ᑭᐧᓀᔥ ᐱᒪᓄᑭᒪᑲᓄᓐ 75 ᐱᓂᔥ 100 ᑕᓱᐱᐳᓐ 
ᐃᔑᐱᒪᓄᑭᒪᑲᓄᓐ. 

ᒥᓂᑯᒃ ᑕᔥ ᐃᐧᐁ ᐃᔥᑯᑌ ᑲᐅᑎᓂᑫᒪᑲᒃ ᑲᐃᔑᑭᐧᐁᑎᐸᐃᑫᓭᒪᑲᒃ (ᐃᔥᑯᑌ ᑲᐃᔑᐱᒥᐊᓐᑕᐧᐁᑕᐧᑲᒃ 
ᑲᔦ ᑕᔥ ᐃᔥᑯᑌ ᑲᐱᒥᐅᔑᒋᑲᑌᒃ) ᐊᒥᐅᐧᐁ ᒪᐧᐊᒡ ᑭᒋᓂᐱᐧᐊ ᑲᐃᔑᓭᒃ ᐅᓄᐧᐁᓂᐧᐊᓐ ᑲᐱᒥ ᐊᐸᑕᑭᓐ 
ᐊᐸᒋᑕᐧᐃᓇᓐ. 

ᐅᓄᐧᐁᓂᐧᐊᓐ ᐃᑕᔥ ᑯᑕᑭᔭᓐ ᑲᑎᓄᐧᐊᑭᓐ ᑲᐅᑎᓂᑲᑌᒃ ᐊᓂᒥᑭᐃᔥᑯᑌ ᑲᐅᒋᐊᓄᑭᓭᒋᑲᑌᒃ, ᒥᑕᔥ 
ᑲᑭᐃᓀᒋᑲᑌᒃ ᓇᐧᐊᒡ ᐃᐧᐁ ᐧᐁᐧᐁᓂ ᒋᑭᐊᐸᑕᑭᐸᓐ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ. 

ᐅᓐᑌᕆᐅ ᐊᔭᒪᑲᓐ ᐊᐱᒋ ᐁᐧᐁᓄᑕᒃ ᓂᐱᑲᒃ ᐅᓐᑎᓂᑫᐧᐃᓇᓐ 

ᒥᓯᐧᐁ ᐅᒪ ᑲᐃᐧᑲᒃ ᐅᓐᑌᕆᐅ ᐊᐧᐊᔑᒣ ᐊᔭᐧᐊᓐ 125,000 ᓴᑲᐃᑲᓇᓐ ᑕᑯ ᑲᔦ ᒥᑕᐧᓴ ᑭᒋᒥᑕᐧᓴᒃ 
ᐊᐱᒋᑎᐸᐊᑲᓀᔭᐧᐊᓐ ᑭᒋᓯᐱᐧᐊᓐ ᑲᔦ ᓯᐱᓴᓐ. 

ᓇᓄᒥᑕᓇ ᐊᔭᑐᐧᑫᓇᓐ ᒥᓯᐧᐁ ᐅᒪ ᐅᓐᑌᕆᐅ ᑭᐸᐃᑲᓇᓐ ᓂᐱᑲᒃ ᑲᐅᒋ ᐱᒥᐱᑌᒋᑫᒪᑲᑭᓐ ᑲᐅᑎᓂᑲᑌᒃ 
ᐊᓂᒥᑭᐃᔥᑯᑌ. ᑫᑲ ᒪᐧᐃᓐ ᒥᑕᔑᔑᓂᔑᓐ ᐊᐧᐊᔑᒣ ᐅᒋᑐᒃ 80 ᐱᕐᓭᓐᑦ ᐊᓂᒥᑭᐃᔥᑯᑌ ᑲᐅᒋᐅᔑᐅᒪᑲᒃ. 

ᐧᐁᑎ ᑭᒋᐸᐧᐃᑎᑯᒃ ᓇᔭᒃᕋ ᐧᐸᓪᔅ ᑭᐸᐃᑲᓐ ᑲᑭᐃᔑᐅᔑᒋᑲᑌᒃ ᑫᑲ ᒪᐧᐃᓐ ᐊᐱᑕ ᒥᓂᑯᒃ ᐃᒪ 
ᒋᐅᑎᓂᑫᒪᑲᒃ ᐊᓂᒥᑭᐃᔥᑯᑌ. 

ᑭᐸᐃᑲᓇᓐ ᓂᐱᑲᒃ ᑲᐅᒋᐊᓄᑭᓭᒋᑲᑌᑭᓐ ᐱᒥᐱᑌᒋᑲᓇᓐ ᑭᐃᔑ ᐅᔑᒋᑲᑌᐧᐊᓐ ᒥᑕᓱ ᑎᐸᐊᑲᓐ ᓂᑲᑌᐃ 
ᑲᑭᓇ ᑲᐃᔑᐊᔭᒪᑲᑭᓐ ᑭᒋᐅᑌᓇᐧᐊᓐ ᒥᓯᐧᐁ ᑭᐧᐁᑎᓄᒃ ᓀᑲᐱᐊᓄᒃ ᐃᓇᑫ ᐅᓐᑌᕆᐅ. 

ᒋᑲᐧᑫ ᑲᒋᑎᓂᑲᑌᒃ ᑫᐧᐃᓂᒋᑫᒪᑲᓯᓄᒃ ᓂᐱᑲᒃ ᑲᐅᒋᒃ ᐱᒥᐱᑌᒋᑫᐧᐃᓐ ᐊᓂᒥᑭᐃᔥᑯᑌ 
ᑲᐅᑎᓂᑫᒪᑲᒃ 

ᐅᒪ ᐅᓐᑌᕆᐅ ᑲᑭᐸᐸ ᓇᓇᑲᒋᒋᑲᑌᑭᐸᓐ ᐊᓐᑎ ᑫᑭᐊᓂᔑ ᐅᔑᒋᑲᑌᑭᐸᓂᓐ ᑭᐸᐃᑲᓇᓐ ᑭᐧᐊᐸᒋᑲᑌᐧᐊᓐ 
2,000 ᑕᐧᓴᔦᒃ ᐃᓇᑫ ᑫᑭᐃᔑ ᑭᐸᐃᑲᓂᐧᐊᑭᐸᓐ (ᒋᐱᒪᔑᑲᐧᐃᒋᑲᑌᒃ ᓂᐱ ᑲᔦ ᑲᐱᒥᐊᔭᑲᐧᐃ 
ᒧᔥᑭᒋᐧᐊᓂᒋᑲᑌᒃ) ᒥᑕᔥ ᐃᒪ ᑫᑭᐅᑎᓂᑫᒪᑲᑭᐸᓐ ᐊᓂᒥᑭᐃᔥᑯᑌ. 

ᓂᐧᔕᒃ 200 ᐁᑕᑯ ᑭᐱᐅᔑᒋᑲᑌᐧᐊᓐ ᑭᐸᐃᑲᓇᓐ ᐊᑯᓇᒃ ᓂᑯᐧᑕᒃ ᑕᓱᐱᐳᓐ ᐱᐅᑕᓇᒃ. 

ᒥᓂᑯᒃ ᑲᐊᐱᓯᓇᑯᒋᑲᑌᒃ ᒪᔭ ᑲᐃᔑᐊᑌᒃ ᐃᔥᑯᑌᐧᐃᑲᒥᒃ, ᑯᑕᑭᔭᓐ ᐊᑭᒃ ᑲᐅᒋᑭᓐ ᐊᐸᒋᑕᑲᓇᓐ, ᑲᔦ 
ᒥᓂᑯᒃ ᑲᐊᓂᔑ ᐱᒥᐊᑕᐧᐁᒋᑲᑌᒃ ᐃᔥᑯᑌ ᐊᒥ ᐅᓄᐧᐁᓂᐧᐊᓐ ᑲᑭᒋᓀᑕᐧᑲᑭᓐ ᒋᑭᐊᓂ ᑲᒋᑎᓂᑲᑌᑭᐸᓐ 
ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ ᐊᓂᒥᑭᐃᔥᑯᑌ ᑲᐅᑎᓂᑫᒪᑲᒃ. 

ᑫᐃᔑᐱᒥᐊᐸᑕᒃ ᐊᓂᒥᑭᐃᔥᑯᑌ: ᒥᐅᒪ ᑫᐅᒋ ᐱᒥᐧᐃᒋᐃᐧᐁᒪᑲᒃ ᐧᐁᑎ ᐊᓂᓂᑲᓐ 

ᑕᐱᔥᑯ ᐱᑯ ᑯᑕᑭᔭᓐ ᑲᐃᔑᓭᑭᓐ ᐊᑭᒃ ᑲᐅᑎᓂᑲᑌᑭᓐ ᐊᐸᒋᑕᑲᓇᓐ, ᐅᓄᐧᐁᓂᐧᐊᓐ ᐅᓐᑌᕆᐅ ᓂᐱᑲᒃ 
ᑲᐅᑎᓂᑲᑌᑭᓐ ᐊᐸᒋᑕᑲᓇᓐ ᐊᑕᐧᐁᑕᐧᑲᓐ ᐧᐁᐧᐁᓂ ᒋᐱᒥ ᑲᓇᐧᐁᑕᐧᑲᑭᓐ ᑲᔦ ᒋᐊᓂ ᐅᔑᓯᒋᑲᑌᑭᓐ ᒋᐅᒋ 
ᑌᐱᓭᑭᓐ ᓄᑯᒻ ᑲᐱᒥᐊᑕᐧᐁᑕᐧᑲᑭᓐ ᑲᔦ ᒋᐊᓂᐧᑲᔭᒋᓇᓂᐧᐊᒃ ᑫᐊᓂᔑ ᐱᒥᐊᔭᐸᒋᑐᐧᐊᒡ ᐧᐁᑎ ᐊᓂᓂᑲᓐ 
ᑫᐊᓂᐱᒪᑎᓯᐧᐊᒡ. 

ᐅᓄᐧᐁᓂᐧᐊᓐ ᑲᔦ ᒣᐧᑲ ᑲᐊᔭᑭᓐ ᓂᐱᑲᒃ ᑲᐅᒋᒃ ᐱᒥᐱᑌᒋᑫᐧᐃᓇᓐ ᑫᑭᐅᑎᓂᑲᑌᑭᐸᓐ ᒋᑭᐃᔑ 
ᑲᓇᐧᐊᐸᒋᑲᑌᑭᐸᓐ ᑕᔥ ᑕᐱᔥᑯ ᒋᐅᒋ ᑭᑕᐸᒋᒋᑲᑌᒃ ᑲᔦ ᒋᐱᒥ ᐅᑎᓂᑲᑌᑭᓐ ᐊᓂᒥᑭᐃᔥᑯᑌ 
ᐊᐸᒋᑕᐧᐃᓇᓐ, ᓄᑯᒻ ᑲᑭᔑᑲᒃ ᑲᔦ ᐧᐁᑎ ᐊᓂᓂᑲᓐ. 

ᑭᔥᐱᓐ ᑕᔥ ᐃᔑᓇᓇᑲᑕᐧᐊᐸᑕᒪᑭᐸᓐ ᑲᔦ ᐃᔑᐱᒥᑲᓇᐧᐁᑕᒪᑭᐸᓐ ᑲᓇᐧᑲᑭᓐ ᒋᐊᓂ ᐅᓐᑎᓂᑲᓂᐧᐊᒃ ᒥᐃᒪ 
ᑫᑭᐊᓄᒋ ᓇᑭᐅᑎᓇᒪᓱᔭᑭᐸᓐ ᐊᓂᒥᑭᐃᔥᑯᑌ ᐊᐸᒋᑕᐧᐃᓇᓐ ᐧᐁᑎ ᐊᓂᓂᑲᓐ.

